
Vyasadiproktam Shivarahasyamahetihasamahimavarnanam

வ்யாஸாதி³ப்ரோக்தம்
ஶிவரஹஸ்யமஹேதிஹாஸமஹிமவர்ணநம்

வ்யாஸ: -

இயம் ஶிவகதா²ஸுதா⁴முஹுருமாமநோஹாரிணீ
ஶிவேந கதி²தா புரா த்ரிபுரவைரிணா ஸாத³ரம் ।
அபாரஸுக்ரு’தார்ணவை: பரமவாப பூ⁴மண்ட³லம்
மஹாக⁴லயகாரணம் கரணமாஶு முக்தே: பரம் ॥ 151॥
ரஹஸ்யமேதத்³ரஹஸி ஶ்ருதம் புரா புராரிவக்த்ராம்பு³ருஹேண கௌ³ர்யா ।
அநேககல்பாவதி⁴ஸாவதா⁴நமாத்ரேடி³தம் ஸாது⁴ ஸுதா⁴ரஸேந ॥ 152॥
தத: கதா³சித்³க³ணநாயகேந ஶ்ருதம் ஶிவாவக்த்ரஸரோருஹேண ।
ஸ்கந்தே³ந தஸ்மாத் ஶ்ருதமாத³ரேண ஶ்ரீநந்தி³கேஶேந தத: ஶ்ருதம் ச ॥ 153॥
தத:ஸுரைரேதத³திப்ரயத்நை: ப்ராப்தம் ரஹஸ்யம் முநயோ மயேத³ம் ।
நாராயணேநோக்தமதிப்ரயத்நாத் ஆராதி⁴தேநைவ முஹுர்மயாபி ॥ 154॥
இத³ம் ரஹஸ்யம் க²லு கோ³பநீயம் ரத்நஸ்வரூபம் க²லு ரத்நரத்நம் ।
ப⁴க்தாய தே³யம் க²லு ஶாம்ப⁴வாய ஜ்ஞாத்வா ஸ்வரூபம் புநராத³ரேண ॥ 155॥
ஏதத்³யதா² கர்ணபத²ம் ப்ரயாதி ஶைவம் ரஹஸ்யம் பரமம் பவித்ரம் ।
கரோதி தாவத் ஸகலாக⁴நாஶம் ஸம்ஸாரகோ⁴ராத்³பு⁴தராஶிநாஶம் ॥ 156॥
பிஶாசா: -
ஏதத்புஸ்தகமாத³ரேண லிகி²தம் ய: பூஜயேத் ஸந்ததம்
தத்ஸந்தாநஸம்ரு’த்³தி⁴ரக்ஷயஸுகா²வாப்திர்மஹாக⁴க்ஷய: ।
ஸ்யாதே³வேதி ஶிவப்ரஸாத³த³மித³ம் ஶைவம் ரஹஸ்யம் பரம்
ஶ்ரோதவ்யம் ஶிவபூஜநாத³ரரஸைர்மாஹேஶ்வரைரந்வஹம் ॥ 185॥
த⁴ந்யம் பா⁴லதலம் விபூ⁴திலலிதம் ருத்³ராக்ஷமாலாங்கிதம்
த⁴ந்யம் கர்ணதலம் ச நேத்ரயுக³ளம் த⁴ந்யம் ஶிவாலோகநை: ।
த⁴ந்யம் ஶ்ரோத்ரயுக³ம் ச ஶங்கரகதா²பீயூஷதா⁴ராவ்ரு’தம்

த⁴ந்யம் மாநஸமம்பி³காபதிபத³த்⁴யாநாநுரக்தம் ஸதா³॥ 188॥
த⁴ந்யம் மந்தி³ரமிந்து³ஶேக²ரபதா³சாராத³ராத்யாத³ர-
வ்யாஹாரவ்யவஹாரதீ⁴ரருசிரவ்யாபாரதா³ராகரம் ।
ஹாராபாரகுமாரவீரஸுகராஸாரப்ரஸாராசிரம்
ப்ராகாரப்ரவரம் பரம் பரமித³ம் கிம் த⁴ந்யமந்யத்³ப⁴வேத் ॥ 189॥
ஶ்ரீகாலகாலமஹிலாப³லகாலகாலஹாலாஹலாமலக³லாமலஜாலபா⁴ல ।
கல்லோலலோலகமலாமலபத்ரஜாலமூலத்ரிஶூலமமலம் கலயேऽநுவேலம் ॥ 190॥
ஶ்ரீகௌ³ரீரமணப்ரபா⁴வகத²நாநந்தே³ந மந்மாநஸம் வ்யாப்தம்
ப்ராப்தமத: பரம் ஶிவபதா³ம்போ⁴ஜார்சநாநாம் ப²லம் ।
ஸ்கந்தா³நந்த³த³மேததே³வ பரமம் ஶைவம் ரஹயம் முஹு:
மோஹாக்³நிப்ரலயாம்பு³வாஹ இதி மே வ்ரு’த்³தி: ⁴ ப்ரவ்ரு’த்³தா⁴ முதே³॥ 191॥
ரு’ஷய: -
யே வாஞ்ச²ந்தி ஶிவம் ஶிவாமிதகதா²ரூபஸ்பு²ரத்ஸ்வர்து⁴நீ
நிர்தூ⁴தாகி²லபாதகாத்மகமலா: ஶீலா:ஸுஶீலா: கலௌ ।
தே ஸர்வே வயமேவ ஸந்ததமுமாகாந்தப்ரஸாதா³த் பரம்
ஸம்ப்ராப்யாத்ர ஶிவங்கரம் ஶிவமிதி த்⁴யாத்வா ஶிவம் யாந்த்யபி ॥ 199॥
அஜ்ஞாநோருதராந்த⁴காரலஹரீபூராருண: கோப்யயம்
விஜ்ஞாநாம்ரு’தஸாக³ர: ஶிவகதா²ரூபோ விரூபம் பரம் ।
ஸர்வம் ஶர்வரூபமேவ குருதே முக்தாநமுக்தாநஹோ
தத்³பி³ந்து³ஸ்பு²ரதி³ந்தி³ராகரகரம் கர்தும் ஸமர்த:² ஶ்ருத:॥ 200॥
யோகா³ப்⁴யாஸரதா ப⁴வந்து ப³ஹவ: தீர்தா²டநாத்³யுத்³யதா:
தீர்தா²வாஸரதாஶ்ச நிஷ்டு²ரகி³ரித்³வாராந்த⁴காராத³ரா: ।
தத்ராஸ்தா² மம மாஸ்த்வஹம் ஶிவரஹஸ்யாபாரவர்ணஸ்பு²ர-
ந்நிஶ்ரேணீஶிக²ரேண ஶங்கரகுலாலம்பீ³ ஶிவம் ப்ரார்த²யே ॥ 201॥
கண்டே² திஷ்ட²தி யஸ்ய வா ஶிவரஹஸ்யாநந்தசிந்தாமணி:
நித்யம் தத்³வஶதாம் ப்ரயாந்தி விபு³தா:⁴ காலாந்விதா:ஸ்வாந்விதா: ।
தத்³கே³ஹாங்க³ணமேத்ய திஷ்ட²தி ரமா வாணீஶசீஸம்யுதா
தத்³பா⁴க்³யாவதி⁴மிந்து³க²ண்ட³விலஸந்மௌலி: பரம் வேத்த்யஹோ ॥ 202॥
ஆருஹ்யாமஹம் முஹு: ஶிவரஹஸ்யாநந்த³த³ம் ஸ்யந்த³நம்

ரு’க்³வேதா³தி³கவேத³சக்ரக⁴டிதம் வ்யாஸாதி³கைஶ்சாஶ்ரிதம் ।
ஹாராபாக²ரத்⁴வஜம் ஶிவகதா²ஶய்யாவிதாநாந்விதம்
ஶர்வாதி⁴ஷ்டி²தமந்தராயரஹிதவ்யாபாரமாநந்த³யே ॥ 203॥
பஶ்யாம: ஶதஶ: ஶிவங்கரஶிவாகாந்தாதிகாந்தா-
மிதாநந்தாநந்த³கதா²ஸுதா⁴கரகரவ்யாபாரஸாராகரம் ।
ஹாரஶ்ரீகரதாரகம் ஶிவரஹஸ்யாநந்த³மத்யத்³பு⁴தம்
ஹாராசாரசிராசிரத்³யுதிஹரவ்யாஹாரக³ங்கா³வ்ரு’தம் ॥ 204॥
அத்யல்பம் ப²லமிந்தி³ராரமணதாரூபம் விதி⁴த்வாத்மகம்
த்ரைலோக்யாதி⁴பதித்வமப்யக³ஸுதாகாந்தார்சகஸ்யேத்யத: ।
அந்யத் தாவத³பூ⁴தபூர்வமமராப்ராப்யம் கிமப்யம்பி³கா-
காந்தாநந்த³கதோ²த்ஸுகஸ்ய ச பரம் கல்ப்யம் ப²லம் தத்³விதே: ⁴ ॥ 205॥
ஶ்ருத்வாபி ப்ரயதோ த்³விஜ: ஶிவரஹஸ்யார்தா⁴ர்த⁴பா⁴கா³க்ஷரா
பாரஶ்ரீகரதீ⁴ரவீரவமப்யஸ்தாக⁴கோடிர்ப⁴வேத் ।
முக்தோऽபீதி ஶபாமி ஶங்கரபதா³ம்போ⁴ஜே பு⁴ஜாவுந்நதௌ
க்ரு’த்வா தே³வக³ணஸ்துதாம் ஶிவகதா²ம் மத்வாபி நத்வா ஶிவௌ ॥ 206॥
ஸத்யம் தாவதி³ஹோச்யதே ஶிவரஹஸ்யாநந்த³மந்தா³கிநீ
கல்லோலாநிலபோதபூதஹ்ரு’த³யாம்போ⁴ஜேஷு ம்ரு’த்யுஞ்ஜய: ।
ந்ரு’த்யத்யம்பி³கயா ஸஹாம்ரு’தரஸை:கைலாஸவாஸேந வா
க்ரு’த்யம் நேதி முஹுர்முஹு: ஶிவரஹஸ்யாநந்த³கந்தா³த³ர:॥ 207॥
ஶ்ருத்யந்தா: ப்ரமதா²தி⁴நாயககதா²பூதாஸ்ததஸ்தத்கதா²-
மத்⁴யஸ்தா²க்ஷரரூபமப்யக⁴கி³ரிப்ரத்⁴வம்ஸவஜ்ராயுத⁴ம் ।
தத்பாதா³ம்பு³தி⁴வாட³வோऽப்யத⁴குலாபாராந்த⁴காரா-
மிதாநப்⁴ரார்காம்ரு’தராஶிமண்ட³லகுலம் கிம் வா ஸுதா⁴ஸாக³ர:॥
கஸ்தூரீக²ல்யபி³ல்வஶ்வமிவ ஸுகராபாரரத்நாகரோரு
(கஸ்தூரீஸ்வல்பகி²ல்யமிவ ஸுக்ரு’தகராபார)
ஶ்ரீயுக்தாநந்தமுக்தாப²லமிவ விமலம் ஶைவமேதத்³ரஹஸ்யம் ।
த்⁴ரு’த்வா பா⁴வோऽபி பா⁴தி ப்ரபு⁴வி ஜக³தாம் ஶம்பு⁴ப⁴க்தப்ரபா⁴வோ
பா⁴வோ பா⁴க்³யாம்பு³ராஶி: ஶிவபத³கமலாராத⁴க: கோऽபி லோகே ॥ 209॥
கிம் தஸ்யாவப்⁴ரு’தா²ப்லவை:ஸுரஸரித்³ரேவாதி³தீர்தா²ப்லவை:

கிம் கோ³கோடிதுலாதி³தா³நநிகரை: கிம் தி³வ்யதீர்தா²டநை: ।

ப⁴க்திஶ்சேத்³கி³ரிஶார்சநே ஶிவரஹஸ்யாநந்த³ஸிந்து⁴ரபு²ர-
த்³தீ⁴ராபாரதரங்க³மங்க³ளகதா²பா⁴கா³ர்த⁴பா⁴கோ³ऽபி வா ॥ 210॥
ஸம்ஸாராத்³பு⁴தஸாக³ரம் ஶிவரஹஸ்யோத்க்ரு’ஷ்டலோகாஶ்ரித:
ஶ்ரீவிஶ்வேஶ்வரகர்ணதா⁴ரக்ரு’பயா தீர்த்வாத்³ய நக்ரைர்ப⁴யம் ।
த்யக்த்வா தத்பரபாரரூபபரமாநந்த³ஸ்வரூபாம்பி³கா
காந்தாநந்த³த³பாத³பத்³மபுலிநாஸீநோ ந ஸீதா³ம்யஹோ ॥ 211॥
பாயாத³ந்வஹமேவ வ: ஶிவரஹஸ்யாம்போ⁴ருஹம் கந்த³தி
ஸ்கந்தோ³ நாலதி தந்மந:ஶிவபதா³ம்போ⁴ஜப்ரபா⁴ கோஶதி ।
பத்ரந்தீஶகு³ணா: ஶிவாங்க்⁴ரிகமலம் தத்கர்ணிகாரூபதி
ஸ்வாந்தம் மே ப்⁴ரமரத்யுமாபதிகதா² தத்கேஸரந்தி ஸ்வத:॥ 212॥
பாயாத³ங்கக³தாம்பி³காங்கவிலஸத்பர்யங்கலீலாலதா-
பாராநந்த³த³ஸிந்து³ராநநஸுதா⁴தா³நாகர: ஶாங்கர: ।
ஸ்கந்தா³லோகநஸாத³ரோ கி³ரிஸுதாஸ்மேராத⁴ராஸ்வாத³-
நாநந்தா³லோலிதவிக்³ரஹோ முஹுருமாதி³வ்யாங்க³ஸங்க³ப்ரிய:॥ 213॥
பாயாத³வ்யயப⁴வ்யபூ⁴ரிவிப⁴வோ பூ⁴ப்⁴ரு’த்குமாரீகரா-
பாரஶ்ரீகரதாரஹாரருசிராலங்காரஶங்காகர: ।
கிம் கௌ³ரீகரஜாஜிராதிருசிரஶ்ரீ: பத்³மராகா³த⁴ரா-
தா⁴ரஶ்ரீரியமித்யுமாபரிவ்ரு’டோ⁴ கா³ட⁴ம் ஶிவாலிங்கி³த:॥ 214॥
பாயாத³ர்தே⁴ந்து³மௌலி: ஶ்ருதிகதி²தகதா² கல்பவ்ரு’க்ஷோऽதித³க்ஷோ
தி³க்ஷு வ்யாப்த:க்ஷணம் வா ப⁴வப⁴வப⁴வஜாபாரதாபாபஹார: ।
ஸ்ம்ரு’த்யாரூடோ⁴ऽபி யோஷித்பரிவ்ரு’ட⁴கி³ரிஜாரக்ஷிதோ வேத³ஶாக:²
நந்தீ³ஶாதி³ப்ரஸூநோ முநிஜநமது⁴போ மோக்ஷலக்ஷ்மீப²லாட்⁴ய:॥ 215॥
பாயாத³ர்தா⁴ங்க³கௌ³ரீகரகமலகதா²ரத்நஸிந்து⁴ர்யதோऽபூ⁴த்
தத்வஜ்ஞாநாம்ரு’தாம்ஶு: ஶிவப⁴ஜநஸுதா⁴ஶைவகல்பத்³ருமோऽபி ।
ஶங்க³ஶ்ரீலிங்க³பூஜாவ்ரதநியமமணிர்ப⁴க்திபூ⁴காமதே⁴நு:

வைராக்³யைராவ்ரு’தோऽபி த்ரிநயநசரணத்⁴யாநரூபாபி லக்ஷ்மீ:॥ 216॥
பாயாத³ர்த⁴ஶஶாங்கஶேக²ரகதா²ஶ்ரீகாமதே⁴நுர்யயா
லிங்கா³ராத⁴நபுண்யலக்ஷணமபூ⁴த் க்ஷீரம் தத³ப்யக்ஷரம் ।
ஆமிக்ஷாபி விலக்ஷணா ஶிவயஶோரூபா ஶிவாதி⁴க்யதா
தீ⁴ரூபம் த³தி⁴ ஶங்கராங்க்⁴ரிகமலஸ்நேஹாவ்ரு’தம் தத்³த்⁴ரு’தம் ॥ 217॥

கர்தவ்யா நக³நிம்நகா³ப்³தி⁴ஸிகதாநீராம்ஶபூ⁴ப்⁴ரு’த்³ப⁴வா
பாராம்ஶாம்ஶத⁴நாம்ஶபா⁴க³க³ணநா காலேந காலேந வா ।
ப்³ரஹ்மாத்³யைரபி ஸாத³ரை: ஶிவரஹஸ்யோக்தாக்ஷரார்தா⁴க்ஷர
வ்யக்தாகர்ணநபுண்யஶைலக³ணநா கர்தும் ந ஶக்யா த்³விஜா:॥ 218॥
ஸ்வஸ்த்யஸ்து ப்ரியமஸ்து ஶம் ஶிவரஹஸ்யாகர்ணநே ஸந்ததம்
விஶ்வாஸோऽஸ்து ஶிவார்சநே ஶிவஜநே பூ⁴தித்ரிபுண்ட்³ரே ஶிவே ।
ருத்³ராக்ஷாப⁴ரணே ஶிவார்சநரதா: புத்ரா: பவித்ராஸ்தத:
பௌத்ராத்³யா அபி ஸந்து ஶோப⁴நகுலாந்யாகல்பமாயுஶ்ச வ:॥ 219॥
போ⁴ போ⁴ ப⁴வாத்³பு⁴தத³வாநலஜாலமாலா-
ஸந்தாபபீ: ⁴ ஶிவரஹஸ்யகதா²பி⁴வ்ரு’ஷ்ட்யா ।
ஶாந்தா: ப்ரஶாந்தஹ்ரு’த³யா:ஸத³யா ப⁴வந்த:
ஸ்வாத்மந்யுமாரமணபாத³ரஜோ ப⁴ஜத்⁴வம் ॥ 220।
ஸம்ஸாரோருவஸந்தஸூரகிரணவ்யாபாரதாபாதுராபாரம்
ஶ்ராந்திவிநாஶிநீம் ஶிவரஹஸ்யாபூ⁴தபூர்வப்ரபாம் ।
கோ வா நேச்ச²தி வாஞ்சி²தம் யதி³ ப⁴வேதி³ஷ்டம் பரம் ஜீவநம்
த்யக்த்வா ஸ்வாத்மவிகா⁴தகம் கலிமலாக்ராந்தம் கலௌ கேவலம் ॥ 221॥
ஸ்கந்த:³ -
ஆசந்த்³ரார்கமித³ம் ரஹஸ்யமநிஶம் ஶைவம் ஶிவார்தே²முதா³
ஶ்ரோதவ்யம் ஸுக²ஸந்ததிப்ரத³முமாகாந்தப்ரியம் ஸாத³ரம் ।
ஏதத்புஸ்தகதா³நமப்யக⁴ஹரம் புண்யாம்பு³ராஶிப்ரத³ம்
ஸர்வாபீ⁴ஷ்டத³மப்யத: ஶிவரதை: ஶ்ராவ்யம் ஶ்ருதிவ்யாஹ்ரு’தம் ॥ 227॥
॥இதி ஶிவரஹஸ்யாந்தர்க³தே வ்யாஸாதி³ப்ரோக்தம் ஶிவரஹஸ்யமஹேதிஹாஸமஹிமவர்ணநம்
ஸம்பூர்ணம் ॥
- ॥ ஶ்ரீஶிவரஹஸ்யம் । ஹராக்²ய: த்ரு’தீயாம்ஶ: । உத்தரார்த⁴ம் । அத்⁴யாய: 50।
வாவ்ரு’த்தஶ்லோகா:॥

Vyāsa வ்யாஸ et al speak about the merits of reading, listening to, and/or donating the

